
Tàtari, su 15.03.2021 
 

 

A su  Comune 
a. c. Seg. Sìndigu 

 
 
 
 

Ogetu: Campagna assigurativa PE 2021. 
 

Cun sa presente si comùnicat chi dae su 15.03.2021, est possìbile sutascrìere sa cobertura 

assigurativa, giuada dae s’Istadu e dae sa Regione Sardigna, contra a sos dannos dae aversidades 

atmosfèricas. 

Si pregat de chèrrere providire a s’afissione e a sa difusione de s’allegadu a sa presente pro 

una  divulgatzione  prus manna  a  sos  imprendidores  agrìculos.  Pro  rechèdere  informatziones  e/o 

adòbios  esplicativos  podides  cuntatare  su  segretàriu  nostru Dot. Marco  Tedde  a  sos  recàpitos 

sighentes: tel. 079.216068, tzell. 329.7393361, e‐mail condifesa.sassari@asnacodi.it. 

 

Saludos coriales 
 
 
 

IL PRESIDENTE 
Salvatore Sanna 

mailto:condifesa.sassari@asnacodi.it

Tàtari, 15.03.2021 

 

A TOTU SOS IMPRENDIDORES AGRÌCULOS  
Si comùnicat a totu sos interessados chi moende dae su 15.03.2021 est possìbile sutascrìere sos 
tzertificados de 

 
 

ASSIGURATZIONE GIUADA  
C O N T R A  A  

AVERSIDADES ATMOSFÈRICAS E CALAMIDADES 
NATURALES BERANU ‐ ISTIU 2021  

 

Tales  assiguratziones  benefìtziant de unu contributu  pùblicu,  suta  forma  de  abatimentu  de sos 
costos  assigurativos, in cunforma a sa normativa sighente: 

 Orientamentos de s’Unione Europea pro sos agiudos de Istadu in sos Setores Agrìculu e Forestale e in sas 
zonas rurales  2014 ‐ 2020 (2014/C 204/01); 

 Reg. UE n°1305‐1307‐1308/2013 de su 17.12.2013; 

 Reg. UE n°702/2014 de su 25.06.2014; 

 Reg. UE n°2393/2017 de su 13.12.2017; 

 Programma de Isvilupu Rurale Natzionale 2014‐2020; 

 D.M. Mi.P.A.A.F. n°162 de su 12.01.2015 (Corte de sos Contos 11.02.2015, fògliu n°372) e m.i.i.; 

 D. Lgs. n°102 de su 29.03.2004, modificadu dae su D. Lgs. n°82 de su 18.04.2008 e dae su D. Lgs. n°32 de su 

26.03.2018; 

 D.M. Mi.P.A.A.F. n°30151 de su 29.12.2014 e Decretu Diretoriale aplicativu de su 24.07.2015; 

 D.M. n. 9402305 de su 29.12.2020 de aprovatzione de su Pianu de Gestione de sos Arriscos in Agricultura 
2021; 

 D.G.R. n°13/11 de su 31.03.2015 gasi  comente modificada dae sa D.G.R. n°33/15 de su 30.06.2015 e 
dae sa D.A. n°1815/38 de su 04.08.2015; 

 
Pro pòdere benefitziare de su contributu pùblicu màssimu cuntzedìbile est indispensabile de: 

 èssere imprendidores agrìculos in cunforma a s’art. 2135 de su Còdighe Tzivile; 

 èssere  detentores  de  Partida  IVA  in  agricultura  e  èssere  iscitos  a manera  regulare  a  sa  Camera  de 
Cummèrtziu; 

 èssere massajos ativos in cunforma a s'art. 9 Reg. (UE) 1307/2013, e puru in cunforma a sos  DD.MM. 
18.11.2014 n°6513 e 26.02.2015 n°1420; 

 de  andare  a  su  CAA  pròpiu  (Tzentru  de  Assistèntzia  Agrìcula)  pro  agiornare/costituire  su  Fascìculu 
Aziendale; 

 fàghere predispònnere, imprentare e emìtere dae su CAA sa Manifestatzione de Interessu e/o su PAI 
(in antis de s’istìpula de su tzertificadu assigurativu); 

 sutascrìere  su  Tzertificadu  de  assiguratzione,  pro  sas  produtziones  chi  si  intendent  tutelare,  in 
s’àmbitu de sas Politzas  istipuladas dae su Consorzio di Difesa cun sas Cumpagnias de Assiguratzione 

diversas.  Pro  pòdere  sutascrìere  su  tzertificaduo  est  netzessàriu  allegare  sa  Manifestatzione  de 
Interessu e/o su PAI a su tzertificadu assigurativu; 

 fàghere  predispònnere  dae  su  CAA,  cantu  prima  possìbile,  sa  Dimanda  de  pagamentu  relativa, 
indispensàbile pro sa licuidatzione de s’agiudu comunitàriu/ministeriale. 

Si evidèntziat chi: 

 In cunforma a s’art. 1 comma 3 lìtera b) de su D. Lgs. 26.03.2018 n. 32, in casu de calamidade naturale 
e/o aversidade atmosfèrica, sos  interventos cumpensativos  (ex post) podent èssere cuntzessos ebbia 
pro sas colturas e sos eventos non prevìdidos dae su Pianu Assigurativu Agrìculu Natzionale e chi,  in 
cunforma a s’art. 25 comma 9 de su Reg. UE 702/2014 de su 25.06.2014 sa cumpensatzione oferta at a 
èssere  reduida  de  su  50%,  francu  cantu  siat  cuntzessa  a massaio  chi  epant  istipuladu  una  pòlitza 
assigurativa a cobertura de a su nessi su 50% de sa produtzione mèdia ànnua  issoro e de sos arriscos 
climàticos a manera istatìstica prus frecuentes. 

 In cunforma a s’art. 3 comma 6, de s’art. 4 comma 2 e de s’art. 5 comma 8 de su D.M. n. 9402305 de su 
29.12.2020  de aprovatzione de su Pianu de Gestione de sos Arriscos in Agricultura 2020, su contributu 
pùblicu est  cuntzessu ebbia pro  cuntratos assigurativos  chi previdint pro ogni produtu assiguradu  sa 
cobertura de sa produtzione cumplessiva aziendale a in intro de unu matessi comune. 

 In cunforma a s’art. 5 comma 9 de su D.M. n. 9402305 de su 29.12.2020 de aprovatzione de su Pianu de 
Gestione  de  sos  Arriscos  in  Agricultura  2020,  pro  sa  cobertura  de  ogni  tipologia  de  arriscu,  no  est 
cunsentida s’istìpula de prus pòlitzas ossiat de prus  tzertificados de adesione a pòlitzas colletivas pro 
ogni PAI. 

 

Su tèrmine màssimu de atzetatzione de sos tzertificados est fissadu pro su: 
a) pro sas colturas a tziclu atòngiu beranile intro de su 31 de maju; 
b) pro sas colturas permanentes intro de su 31 de maju; 
c) pro sas colturas a tziclu beranile, e oliacultura, intro de su 30 de làmpadas; 
d) pro sas colturas a tziclu istiale, de segunda incunza, pastinadas intro de su 15 de trìulas; 
e) pro sas colturas a tziclu atòngiu ijerrale, colturas vivaìsticas, istruturas aziendales e allevamentos intro 

de su 31 de santugaine; 
f) pro sas  colturas chi apartenent a sos grupos segundu  sas   lìteras c) e d), semenadas o pastinadas 

a pustis de sas  iscadèntzias indicadase, intro de s’iscadèntzia imbeniente. 
 

Pro sa Campagna assigurativa giai cumentzada su Consòrtziu de Difesa at sutascritu cunventziones 
cun  Cumpagnias  de  Assiguratzione  diversas.  Pro  leare  visione  de  sas  solutziones  assigurativas  diversas 
ofertas e pro acrarimentos prus mannos est possìbile andare a  sos ufìtzios de  su Consòrtziu  in Tàtari  in 
Carrera Budapest n°10 o cramare a sos nùmeros sighentes: 079.216068 ‐ 329.7393361. 

 

IL PRESIDENTE 
Salvatore Sanna 

